                                         ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի հուլիսի 16-ի թիվ 1177-Ն որոշման մեջ փոփոխություններ կատարելու մաuին»
	1.   ՀՀ տարածքային կառավարման և ենթակառուցվածքների նախարարություն
	19.01.2023թ.

	
	N ԳՍ//1483-2023

	1. Նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ կետին և 34-րդ հոդվածի 2-րդ մասի պահանջներին,

	Ընդունվել է

	2. Նախագծի վերնագրում նշված «փոփոխություններ» բառը փոխարինել «փոփոխություն» բառով, քանի որ Նախագծով նախատեսվում է կատարել մեկ փոփոխություն,

	Ընդունվել է

	3. Նախագծի 2-րդ կետում նշված «մեկամսյա» բառը փոխարինել «երկամսյա» բառով: 

	Ընդունվել է

	2.   ՀՀ ֆինանսների նախարարություն
	26.01.2023թ.

	
	N 01/4-1/1133-2023

	Առաջարկություններ չկան:
	

		3.   Երևանի քաղաքապետարան
	06.03.2023թ.

	
	N 001/37372-23

	Հայաստանի  Հանրապետության   կառավարությանն 2020 թվականի հուլիսի 16-ի
 N 1177-Ն որոշմամբ «Երեխայի զարգացման կենտրոն» պետական ոչ առևտրային կազմակերպությունը վերակազմավորման ձևով վերակազմակերպվել է «Երեխայի զարգացման կենտրոն» համայնքային ոչ առևտրային կազմակերպության և հիմնադրի լիազորությունները փոխանցվել են Երևան համայնքին: Նույն որոշման
 6-րդ կետով առաջարկվել է Երևանի քաղաքապետին՝ հաստատել վերակազմավորման կարգը, պայմանները, «Երեխայի զարգացման կենտրոն» համայնքային ոչ առևտրային կազմակերպության կանոնադրությունը:
Երևան քաղաքի ավագանու 2022 թվականի ապրիլի 19-ի N 575-Ա որոշմամբ «Երեխայի զարգացման կենտրոն» պետական ոչ առևտրային կազմակերպությունը վերակազմավորվել է «Երևանի հ.164 մսուր-մանկապարտեզ» անվանումով համայնքային ոչ առևտրային կազմակերպության և հաստատվել կազմակերպության կանոնադրությունը:
«Կրթության մասին» օրենքի 3-րդ հոդվածի 4-րդ կետի համաձայն՝ ուսումնական հաստատությունը իրավաբանական անձի կարգավիճակ ունեցող կազմակերպություն կամ դրա ստորաբաժանում է, որն իրականացնում է մեկ կամ մի քանի կրթական ծրագիր և ապահովում է սովորողների ուսուցումն ու դաստիարակությունն այդ ծրագրերի պահանջներին համապատասխան: Նույն օրենքի 31-րդ հոդվածի 1-ին մասի համաձայն՝ ուսումնական հաստատությունն ունի անվանում, որում նշվում է դրա կազմակերպական-իրավական ձևը, գործունեության բնույթը և գտնվելու վայրը:
2022 թվականի մայիսի 6-ին ընդունված հ.ՀՕ-267-Ն օրենքով «Նախադպրոցական կրթության մասին» օրենքը շարադրվել է նոր խմբագրությամբ, որի 20-րդ հոդվածով սահմանվել են նախադպրոցական ուսումնական հաստատությունների տեսակները:
«Կրթության մասին» և «Նախադպրոցական կրթության մասին» օրենքների պահանջներին համապատասխան ընդունվել է ՀՀ կառավարության 2021 թվականի ապրիլի 8-ի N 515-Ն որոշումը, որով հաստատվել է նախադպրոցական ուսումնական հաստատության օրինակելի կանոնադրությունը:
ՀՀ կառավարության 2020 թվականի հուլիսի 16-ի N 1177-Ա որոշմամբ վերակազմակերպված «Երեխայի զարգացման կենտրոն» պետական ոչ առևտրային կազմակերպությունը «Երևանի հ.164 մսուր-մանկապարտեզ» անվանումով համայնքային ոչ առևտրային կազմակերպություն անվանումով վերակազմավորելու և կանոնադրությունը հաստատելու վերաբերյալ Երևան քաղաքի  ավագանու 2022 թվականի ապրիլի 19-ի 
N 575-Ա որոշումը բխում է «Կրթության մասին», «Նախադպրոցական կրթության մասին» օրենքների, ՀՀ կառավարության 2021 թվականի ապրիլի 8-ի N 515-Ն որոշման պահանջներից՝ կազմակերպության անվանման մեջ նշելով այդ կազմակերպության գործունեության բնույթը:
ՀՀ կառավարության 2020 թվականի հուլիսի 16-ի N 1177-Ա և Երևան քաղաքի ավագանու 2022 թվականի ապրիլի 19-ի N 575-Ա որոշումների հիման վրա վերակազմակերպված «Երեխայի զարգացման կենտրոն» պետական ոչ առևտրային կազմակերպությունը «Երևանի հ.164 մսուր -մանկապարտեզ» անվանումով սահմանված կարգով գրանցվել է իրավաբանական անձանց պետական ռեգիստրում:
Ելնելով վերոգրյալից, Հայաստանի Հանրապետության կառավարության 2020 թվականի հուլիսի 16-ի «Երեխայի զարգացման կենտրոն» պետական ոչ առևտրային կազմակերպությունը համայնքային ոչ առևտրային կազմակերպության վերակազմակերպելու, գույք հետ վերցնելու և ամրացնելու, ինչպես նաև Հայաստանի Հանրապետության կառավարության 2005 թվականի մարտի 3-ի N 461-Ն որոշումն ուժը կորցրած ճանաչելու մասին» N 1177-Ն որոշման մեջ նախատեսվող փոփոխություններ կատարելու համար իրավական հիմքեր չկան և խնդրահարույց է գործող օրենսդրության տեսանկյունից:
Ինչ վերաբերում է նվիրաբերության պայմանագիր կնքելու խոչընդոտին, ապա ՀՀ կառավարության 2020 թվականի հուլիսի 16-ի N1177-Ա որոշման 3-րդ, 5-րդ և 5.1-ին կետերի հիմքով կնքվող գույքի նվիրաբերության պայմանագրի առարկան ոչ թե «Երեխայի զարգացման կենտրոն» անվանումով կազմակերպությունն է, այլ պետության սեփականություն հանդիասցող Երևան քաղաքի Նալբանդյան փողոցի հ.106/1 շենքի, հ.90 հասցեում և Երևան քաղաքի Մետաղագործների փողոցի հ.21 հասեում գտնվող գույքը: Ավելին, «Երևանի հ.164 մսուր-մանկապարտեզ» ՀՈԱԿ-ի անվանումը ՀՀ կառավարության վերոնշյալ որոշման պահանջների կատարման ապահովման համար խոչընդոտ չի կարող հանդիսանալ, քանի որ այդ անվանումով գրանցված կազմակերպության կանոնադրության համաձայն՝ վերջինս հանդիսանում է «Երեխայի զարգացման կենտրոն» ՊՈԱԿ-ի իրավահաջորդը:
	ՀՀ ՆԳՆ ոստիկանությունում սույն թվականի մարտի 7-ին կազմակերպված աշխատանքային քննարկման ընթացքում Երևանի քաղաքապետարանի ներկայացուցիչնեի կողմից հավանության է արժանացել Նախագծի ներկայացված տարբերակը:

		4.   Երևանի քաղաքապետարան
	20.01.2023թ.

	
	N 01/7422-23

	Նախագծի 1-ին կետով առաջարկվում է Հայաստանի Հանրապետության կառավարության 2020 թվականի հուլիսի 16-ի N 1177-Ն որոշման ամբողջ տեքստում  «Երեխայի զարգացման կենտրոն» համայնքային ոչ առևտրային կազմակերպություն» բառերը փոխարինել «Երևանի թիվ 164 մսուր-մանկապարտեզ» համայնքային ոչ առևտրային կազմակերպություն» բառերով` համապատասխան հոլովաձևերով:
	Նախագծին կից ներկայացված հիմնավորման (այսուհետ նաև՝ Հիմնավորում) համաձայն՝ Նախագծով նախատեսվում է ՀՀ կառավարության 2020 թվականի հուլիսի 16-ի թիվ 1177-Ն որոշման ամբողջ տեքստում ««Երեխայի զարգացման կենտրոն» համայնքային ոչ առևտրային կազմակերպություն» բառերը փոխարինել ««Երևանի թիվ 164 մսուր-մանկապարտեզ» համայնքային ոչ առևտրային կազմակերպություն» բառերով, որը հնարավորություն կտա ապահովել նաև ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին Երևան համայնքի հետ կնքել անշարժ գույքի նվիրաբերության պայմանագիր:
	Այս առումով հայտնում ենք հետևյալը.
	Հայաստանի Հանրապետության կառավարության 2020 թվականի հուլիսի 16-ի N 1177-Ն որոշման 1-ին կետով նախատեսվել է Հայաստանի Հանրապետության կառավարության 2005 թվականի մարտի 3-ի N 461-Ն որոշմամբ ստեղծված «Երեխայի զարգացման կենտրոն» պետական ոչ առևտրային կազմակերպությունը վերակազմավորման ձևով վերակազմակերպել «Երեխայի զարգացման կենտրոն» համայնքային ոչ առևտրային կազմակերպության՝ հիմնադրի լիազորությունները փոխանցելով Երևան համայնքին: Նախագծի 2-րդ կետով սահմանվել է, որ «Երեխայի զարգացման կենտրոն» պետական ոչ առևտրային կազմակերպության իրավահաջորդ է հանդիսանում «Երեխայի զարգացման կենտրոն» համայնքային ոչ առևտրային կազմակերպությունը, որին անցնում են վերակազմակերպված «Երեխայի զարգացման կենտրոն» պետական ոչ առևտրային կազմակերպության իրավունքներն ու պարտականությունները` փոխանցման ակտին համապատասխան։
	Նախագծի 3-րդ կետով նախատեսվել է Հայաստանի Հանրապետության սեփականությունը հանդիսացող՝ Հայաստանի Հանրապետության ոստիկանության հաշվեկշռում հաշվառված (անշարժ գույքի սեփականության իրավունքի գրանցման վկայականներ N 04062020-01-0217, N 04062020-01-0099, N 04062020-01-0167)՝ Երևան քաղաքի Նալբանդյան փողոցի h.106/1 շենքի h.90 հասցեում գտնվող ոչ բնակելի տարածքը՝ 1153.3 քառ. մետր մակերեսով, Երևան քաղաքի Մետաղագործների փողոցի h.21 հասցեում գտնվող՝ 284.2 և 117 քառ. մետր մակերեսներով հողամասերը՝ 866.200.000 ՀՀ դրամ ընդհանուր հաշվեկշռային արժեքով (այսուհետ` գույք), հետ վերցնել և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:
Նախագծի 5-րդ կետով նախատեսվել է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ նույն որոշման 3-րդ կետում նշված գույքը նվիրաբերել Երևան համայնքին՝ դրա նպատակային նշանակությանը համապատասխան օգտագործելու պայմանով: 
Նախագծի 5.1-ին կետով նախատեսվել է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ «Երեխայի զարգացման կենտրոն» համայնքային ոչ առևտրային կազմակերպության պետական գրանցման աշխատանքներն ավարտելուց հետո երկամսյա ժամկետում Երևան համայնքի հետ կնքել անշարժ գույքի նվիրաբերության պայմանագիր:
Նախագծի 6-րդ կետով սահմանվել են այն ժամկետները, որոնց ընթացքում Երևանի քաղաքապետը պետք է ապահովեր «Երեխայի զարգացման կենտրոն» համայնքային ոչ առևտրային կազմակերպության պետական գրանցումը:
Ղեկավարվելով «Երևան քաղաքում տեղական ինքնակառավարման մասին» օրենքի 12-րդ հոդվածի 1-ին մասի 14-րդ և 23-րդ կետերով, Հայաստանի Հանրապետության քաղաքացիական օրենսգրքի 597-րդ և 605-րդ հոդվածներով և հիմք ընդունելով Հայաստանի Հանրապետության կառավարության 2020 թվականի հուլիսի 16-ի N 1177-Ն որոշումը՝ Երևան քաղաքի ավագանու 2022 թվականի ապրիլի 19-ի N 575-Ա որոշմամբ «Երեխայի զարգացման կենտրոն» պետական ոչ առևտրային կազմակերպությունը վերակազմավորվել է «Երևանի հ.164 մսուր-մանկապարտեզ» անվանումով համայնքային ոչ առևտրային կազմակերպության և հաստատվել կազմակերպության կանոնադրությունը:
	«Կրթության մասին» օրենքի 3-րդ հոդվածի 4-րդ կետի համաձայն՝ ուսումնական հաստատությունն իրավաբանական անձի կարգավիճակ ունեցող կազմակերպություն կամ դրա ստորաբաժանում է, որն իրականացնում է մեկ կամ մի քանի կրթական ծրագիր և ապահովում է սովորողների ուսուցումն ու դաստիարակությունն այդ ծրագրերի պահանջներին համապատասխան: Նույն օրենքի 31-րդ հոդվածի 1-ին մասի համաձայն՝ ուսումնական հաստատությունն ունի անվանում, որում նշվում է դրա կազմակերպական-իրավական ձևը, գործունեության բնույթը և գտնվելու վայրը:
2022 թվականի մայիսի 6-ին ընդունված ՀՕ-267-Ն օրենքով «Նախադպրոցական կրթության մասին» օրենքը շարադրվել է նոր խմբագրությամբ, որի 20-րդ հոդվածով սահմանվել են նախադպրոցական ուսումնական հաստատությունների տեսակները:
«Կրթության մասին» և «Նախադպրոցական կրթության մասին» օրենքների պահանջներին համապատասխան ընդունվել է Հայաստանի Հանրապետության կառավարության 2021 թվականի ապրիլի 8-ի N 515-Ն որոշումը, որով հաստատվել է նախադպրոցական ուսումնական հաստատության օրինակելի կանոնադրությունը:
Հայաստանի Հանրապետության կառավարության 2020 թվականի հուլիսի 16-ի N 1177-Ն որոշմամբ վերակազմակերպված «Երեխայի զարգացման կենտրոն» պետական ոչ առևտրային կազմակերպությունը «Երևանի հ.164 մսուր-մանկապարտեզ» անվանումով համայնքային ոչ առևտրային կազմակերպություն անվանումով վերակազմավորելու և կանոնադրությունը հաստատելու վերաբերյալ Երևան քաղաքի  ավագանու 2022 թվականի ապրիլի 19-ի N 575-Ա որոշումը բխում է «Կրթության մասին», «Նախադպրոցական կրթության մասին» օրենքների, Հայաստանի Հանրապետության կառավարության 2021 թվականի ապրիլի 8-ի N 515-Ն որոշման պահանջներից՝ կազմակերպության անվանման մեջ նշելով այդ կազմակերպության գործունեության բնույթը:
Հայաստանի Հանրապետության կառավարության 2020 թվականի հուլիսի 16-ի N 1177-Ն և Երևան քաղաքի ավագանու 2022 թվականի ապրիլի 19-ի N 575-Ա որոշումների հիման վրա վերակազմակերպված «Երեխայի զարգացման կենտրոն» պետական ոչ առևտրային կազմակերպությունը «Երևանի հ.164 մսուր-մանկապարտեզ» անվանումով սահմանված կարգով գրանցվել է իրավաբանական անձանց պետական ռեգիստրում:
Տվյալ պարագայում նկատի ունենալով վերոգրյալը և հիմք ընդունելով «Նորմատիվ իրավական ակտերի մասին» օրենքի պահանջները՝ հայտնում ենք, որ Նախագծով առաջարկվող փոփոխությունները խնդրահարույց են, քանի որ Հայաստանի Հանրապետության կառավարության 2020 թվականի հուլիսի 16-ի N 1177-Ն որոշմամբ նշված կարգավորումները ժամկետայնությամբ պայմանավորված սպառվել են և կատարվել, իսկ «Նորմատիվ իրավական ակտերի մասին» օրենքի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտում փոփոխություններ կատարել հնարավոր չէ:
	Առարկությունը քննարկվում է ՀՀ վարչապետի աշխատակազմի հետ

		5.   ՀՀ արդարադատության նախարարություն
	14.03.2023թ.

	1.  «Հայաստանի Հանրապետության կառավարության 2020 թվականի հուլիսի 16-ի N 1177-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կապակցությամբ հարկ ենք համարում նշել, որ սույն թվականի մարտի 7-ին ՀՀ ներքին գործերի նախարությունում տեղի ունեցած համատեղ քննարկման արդյունքում պարզ դարձավ, որ ստեղծված խնդրահարույց իրավիճակի լուծման միակ արդյունավետ տարբերակը Նախագծով առաջարկվող փոփոխության կատարումն է, որի վերաբերյալ վերահաստատում ենք մեր նախորդիվ հայտնած դիրքորոշումն առ այն, որ Նախագծի ընդունումն անհրաժեշտ է և  պայմանավորված է «Երեխայի զարգացման կենտրոն» պետական ոչ առևտրային կազմակերպության վերակազմակերպման գործընթացի արդյունքում ստեղծված խնդրահարույց իրավիճակով, մասնավորապես՝ այն հանգամանքով, որ մինչ Երևան քաղաքի ավագանու 2022 թվականի ապրիլի 19-ի թիվ 575-Ա որոշման ընդունումը անհրաժեշտ էր համապատասխան փոփոխություն կատարել ՀՀ Կառավարության 2020 թվականի հուլիսի 16-ի «Երեխայի զարգացման կենտրոն» պետական ոչ առևտրային կազմակերպությունը համայնքային ոչ առևտրային կազմակերպության վերակազմակերպելու, գույք հետ վերցնելու և Երևան համայնքին նվիրաբերելու, ինչպես նաև Հայաստանի Հանրապետության կառավարության 2005 թվականի մարտի 3-ի N 461-Ն որոշումն ուժը կորցրած ճանաչելու մասին» թիվ 1177-Ն որոշման (այսուհետ՝ Որոշում) մեջ, այդպիսով համայնքային ոչ առևտրային կազմակերպության անվանումը համապատասխանեցնելով «Կրթության մասին» և «Նախադպրոցական կրթության մասին» օրենքների դրույթներին, ինչպես նաև հնարավոր դարձնելով Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահի և Երևանի քաղաքապետի միջև անշարժ գույքի նվիրաբերության պայմանագրի կնքումը: 
	Ընդունվել է ի գիտություն

	2. Միաժամանակ, հարկ ենք համարում նշել, որ Նախագծի 2-րդ կետով նախատեսվող կարգավորման համատեքստում անհրաժեշտություն կառաջանա ուժը կորցրած ճանաչել Որոշման 5.1-ին կետով ամրագրված դրույթը: Ուստի, առաջարկում ենք Նախագծում լրացնել Որոշման 5.1-ին կետն ուժը կորցրած ճանաչելու մասին կարգավորում:
	Բացի այդ, հարկ է նշել, որ տվյալ լրացման պարագայում անհրաժեշտություն կառաջանա նաև վերանայելու Նախագծի վերնագիրը, այն է՝ «ՓՈՓՈԽՈՒԹՅՈՒՆ» բառը փոխարինել «ՓՈՓՈԽՈՒԹՅՈՒՆՆԵՐ» բառով:
	Ընդունվել է

	3. Ինչ վերաբերում է ՀՀ վարչապետի իրավաբանական վարչության կողմից ներկայացված եզրակացության մեջ բարձրացված հարցին, այն է՝ ՀՀ կառավարության 2020 թվականի հուլիսի 16-ի թիվ 1177-Ն որոշմամբ «Երեխայի զարգացման կենտրոն» պետական ոչ առևտրային կազմակերպությունը վերակազմավորման ձևով վերակազմակերպել է «Երեխայի զարգացման կենտրոն» համայնքային ոչ առևտրային կազմակերպության և նախատեսվել է, որ մինչև 2022 թվականի հունիսի 30-ը պետք է ապահովվեր «Երեխայի զարգացման կենտրոն» համայնքային ոչ առևտրային կազմակերպության պետական գրանցումը և «Երեխայի զարգացման կենտրոն» պետական ոչ առևտրային կազմակերպության գործունեության դադարեցման պետական գրանցումը: Նշվածով պայմանավորված գտնում ենք, որ նախագծի 1-ին կետով առաջարկվող փոփոխությունը հնարավոր չէ իրականացնել, քանզի այդ դրույթները ժամկետայնությամբ պայմանավորված սպառվել են, այլ կերպ ասած՝ համաձայն կառավարության որոշման, մինչև 2022 թվականի հունիսի 30-ը արդեն իսկ վերակազմավորումը պետք է գրանցված լիներ, ապա հարկ է նշել, որ ՀՀ արդարադատության նախարարության իրավաբանական անձանց պետական ռեգիստրի գործակալության գրության համաձայն՝ «Երեխայի զարգացման կենտրոն» պետական ոչ առևտրային կազմակերպությունը վերակազմավորման ճանապարհով վերակազմակերպվել է «Երևանի հ.164 մսուր-մանկապարտեզ» համայնքային ոչ առևտրային կազմակերպության՝ 2022 թվականի օգոստոսի  9-ին, որով էլ արդեն իսկ կատարվել է դրա պետական գրանցումը:
	Ընդունվել է ի գիտություն:

	ՀՀ կառավարության 2020 թվականի հուլիսի 16-ի թիվ 1177-Ն որոշմամբ «Երեխայի զարգացման կենտրոն» պետական ոչ առևտրային կազմակերպությունը վերակազմավորման ձևով վերակազմակերպել է «Երեխայի զարգացման կենտրոն» համայնքային ոչ առևտրային կազմակերպության և նախատեսվել է, որ մինչև 2022 թվականի հունիսի 30-ը պետք է ապահովվեր «Երեխայի զարգացման կենտրոն» համայնքային ոչ առևտրային կազմակերպության պետական գրանցումը և «Երեխայի զարգացման կենտրոն» պետական ոչ առևտրային կազմակերպության գործունեության դադարեցման պետական գրանցումը: Նշվածով պայմանավորված գտնում ենք, որ նախագծի 1-ին կետով առաջարկվող փոփոխությունը հնարավոր չէ իրականացնել, քանզի այդ դրույթները ժամկետայնությամբ պայմանավորված սպառվել են, այլ կերպ ասած՝ համաձայն կառավարության որոշման, մինչև 2022 թվականի հունիսի 30-ը արդեն իսկ վերակազմավորումը պետք է գրանցված լիներ:
Նույն դիտարկումը վերաբերում է նաև նախագծի 2-րդ կետով ներկայացված առաջարկությանը:
	Ընդունվել է
ՀՀ ՆԳՆ ոստիկանությունում հարցի քննարկման առնչությամբ տեղի է ունեցել աշխատանքային քննարկում ՀՀ ՏԿԵՆ պետական գույքի կառավարման կոմիտեի, ՀՀ արդարադատության նախարարության և Երևանի քաղաքապետարանի ներկայացուցիչների մասնակցությամբ: հաշվի առնելով այն հանգամանքը, որ «Երեխայի զարգացման կենտրոն» պետական ոչ առևտրային կազմակերպությունը վերակազմավորման ճանապարհով վերակազմակերպվել է «Երևանի հ.164 մսուր-մանկապարտեզ» համայնքային ոչ առևտրային կազմակերպության՝ 2022 թվականի օգոստոսի  9-ին, որով էլ արդեն իսկ կատարվել է դրա պետական գրանցումը, ՀՀ արդարադատության նախարարության կողմից առաջարկվեց ՀՀ կառավարության 2020 թվականի հուլիսի 16-ի թիվ 1177-Ն որոշման 5.1-ին կետն ուժը կորցրած ճանաչել և Նախագծով սահմանել անշարժ գույքի նվիրաբերության պայմանագիր կնքելու նոր ժամկետ:




